
SC/NSC - Ticondziso Tekumaka

TICONDZISO TEKUMAKA

1.

10.

Uma umhlolwa aphendvule imibuto lengetulu kwaleyo lelindzelekile, maka
timphendvulo letisekucaleni kuphela. (Umhlolwa akumelanga aphendvule
indzabambhalo kanye nembuto wemibuto lemifisha encwadzini yinye.)

ESIGABENI A, uma umhlolwa aphendvule ngato tonkhe totine tinkondlo
(Tinkondlo letifundvwe eklasini), maka letimbili tekucala kuphela.

ESIGABENI B na-C uma umhlolwa aphendvule imibuto lemibili emibutweni
lemifisha nobe imibuto lemibili yendzabambhalo, maka imphendvulo yekucala
kuphela uyekele lelandzelako. Uma umhlolwa aphendvule yomine imibuto,
maka kuphela imphendvulo yembuto wekucala kuleso naleso SIGABA,
ngaphandle kwekutsi aphendvule munye umbuto wemibuto lemifisha namunye
umbuto loyindzabambhalo.

Uma umhlolwa anike timphendvulo letimbili lapho imphendvulo yekucala
iliphutsa kantsi lena yesibili iliciniso, akumakwe imphendvulo yekucala yesibili
ingamakwa.

Uma tinombolo tetimphendvulo tinemaphutsa, maka ulandzele ticondziso
tekumaka.

Uma liphutsa lesipelingi litsikameta inshokutsi, akunganikwa limaki, kantsi
nangabe inshokutsi ayitsikameteki, akunikwe limaki.

Umbuto loyindzabambhalo: Uma indzabambhalo inemagama langaphasi
kwalawo lamisiwe, umhlolwa akangajeziswa ngobe vele sewutijezise yena
ngekwakhe. Uma indzabambhalo iyindze kakhulu, akahlolwe ngekwelikhono
lakhe  bese  kucociswana  nalabaphetse  umsebenti  wekumaka.
Akusetjentiswe irubhriki yekumaka indzabambhalo yesichibiyelo A na-B.

Umbuto wemibuto lemifisha: Uma umhlolwa angakafaki bokhulumile kantsi
kufanele acaphune, akangajeziswa.

Emibutweni levulekile bahlolwa abanganikwa emamaki uma baphendvule
ngetimphendvulo letitsi: YEBO/CHA nobe NGIYAVUMA/ANGIVUMI. Onkhe
emamaki anikwa sizatfu/kuchaza ngalokugcwele/kwesekela/kucaphuna.

Emibutweni lefuna LICINISO/LIPHUTSA nobe LIPHUZU/UMBONO emamakci
akangehlukaniswa emkhatsini, lokusho kutsi alikho limaki lelinikwa
LICINISO/LIPHUTSA nobe LIPHUZU/UMBONO, onkhe emamaki anikwa
sizatfu/kuchaza ngalokugcwele/kwesekela/kucaphuna.

Emalungelo agodliwe Phenya

SIGABA A: TINKONDLO

TINKONDLO LETIFUNDVWE EKLASINI

UMBUTO 1: UMBUTO LOYINDZABAMBHALO

'MBHUBHISI' — SC Msibi

INDZABAMBHALO

Sakhiwo sendzabambhalo kumele sivete singeniso, umtimba nesiphetfo.

SINGENISO
Bahlolwa bachaza sihloko babuye bavete tintfo letifakazela kubumbana kwesihloko
nenkondlo yonkhe.

UMTIMBA

Kuphawulwa kabanti ngekubumbana kwesihloko nenkondlo yonkhe:

e Lesihloko salenkondlo lesitsi, '"Mbhubhisi', sisho lokubulala konkhe kungashiyi lutfo.

e Lenkondlo ikhuluma ngamashay' abhubhise aphindze asile njengembokodvo
elitjeni.

e Kugadla ngetikhali letingabonwa.

e Kuhlasela lokungakhetsi bala lemuntfu.

e Kugadla ngetikhali letingabonakali kulomnyama nakulomhlophe, lomncane
nakulomdzala.

e Kubulala emachawe nemachawekati.

e Kuvela kwetilondza emlonyeni, lukhwekhwe nekungaboni emehlweni konkhe
kwentiwa ngumbhubhisi.

e Kutsela elutfulini bantfu kusho kubabulala.

(Nalokunye lokusenkondlweni lokungakabalwa ngenhla kwemukelekile.)
SIPHETFO
Bahlolwa basonga konkhe lababhale ngako lapha ngenhla, lapho bacoca khona

ngetintfo letifakazela kubumbana kwesihloko lesitsi, '"Mbhubhisi' nenkondlo yonkhe.

BONA EMARUBHRIKI EKUMAKWA KWENDZABAMBHALO YETINKONDLO
SIGABA A.

Emalungelo agodliwe Phenya

UMBUTO 2: IMIBUTO LEMIFISHA

'MAKE' - VE Fakude

2.1

2.2

2.3

2.4

2.5

Luchumano loluvundlile ngobe ligama lekugcinwe ngalo kuphindvwe kwacalwa
ngalo emgceni lolandzelako.

Sicedzelelamcondvo ngobe umcondvo losemgceni wekucala uphelela
emgceni lolandzelako.

Sifanangwaca ngobe lemugca unemsindvo wangwaca 't' logcamako kuwo
onkhe lemagama/Sidvonsamoya.

Unesimeleli ngobe leligama 'likhaya' limele umndeni wonkhe.
Ngumlayeto lotsi, make ukhuluma tintfo letibhadlile letakha umndeni tiphindze

takhe nesive/Make uletsa kuthula emndenini wonkhe. (Kunye kwaloku.)
(Naleminye imibono lenembako yemukelekile.)

UMBUTO 3: IMIBUTO LEMIFISHA

'UNGENYULILE' - FC Nkosi.

3.1

3.2

3.3

3.4

3.5

Ngiswela imilomo letinkhulungwane/Yekukubonga ngingacedzi.
Lemigca iphindvwe endzimeni ye-1, 2 neye-3. (Kunye kwaloku.)

Sidvonsamoya ngobe uma ufundza lomugca uyaphumula/Kuneluphawu
Iwekuphumula uma ufundza. (Kunye kwaloku.)

Sonkondlo bekasesimeni sekubonga/Sekudvumisa ngobe Simakadze
amsindzise ekufeni.

Umlayeto wekutsi ungakhiphi sincumo sekutsi umuntfu ugulwa sifo sini ngobe
kungumsebenti wadokotela loyo/Ungasheshi ulahle litsemba uma
uhlaselwe kugula ngobe kungenteka uphile/Imphilo yemuntfu ayilawulwa
ngulabanye bantfu kepha ilawulwa nguMdali. (Kunye kwaloku.)
(Naleminye imibono lenembako yemukelekile.)

Leligama, 'Simakadze', lisho lobekakhona nasekucaleni lokukholelwa kutsi
nguye lowadala umuntfu nako konkhe lokukhona emhlabeni, lokuvete sobala
kutsi lenkondlo yetenkholo. (Naleminye imibono lenembako yemukelekile.)

Emalungelo agodliwe Phenya

(2)

(2)

UMBUTO 4: IMIBUTO LEMIFISHA

'VUKA LUSHA' - FC Nkosi

4.1

4.2

4.3

4.4

4.5

Imvumelwanosicalo ngobe lamagama acala ngankhamisa, 'U".
Luchumanosigcino lolwecako.

Sonkondlo ukhutsata bantfu labasha kutsi bafundze ngobe sikhatsi
siyabavumela basesebancane, bangalindzi kute kube matima emphilweni.
(Naleminye imibono lenembako yemukelekile.)

Lusha lufundza kutimisela nekungatibukeli phasi ngobe umndeni, ummango
kanye nesive kulindzele lukhulu kulo/Lusha lufundza kutsi akumelanga
Iwehlulwe ngulabasembili kulo.

(Naleminye imibono lenembako yemukelekile.)

Lesihloko salenkondlo siyahambisana nemugca we-21 ngobe umndeni ubuke

lona lusha kutsi kumele lutfutfukise/luphatse/londle imindeni yalo kusasa.
(Naleminye imibono lenembako yemukelekile.)

NA

INKONDLO LENGAKAFUNDVWA EKLASINI

UMBUTO 5: IMIBUTO LEMIFISHA

'LESO SITIBA' — AT Fakude

5.1

5.2

5.3

5.4

5.5

5.6

5.7

Luchumanosicalo.

Emanti aso ngemanti ekuphila/Aphilisa bonkhe labafuna kuphila.
Sicedzelelamcondvo/Imphindza. (Kunye kwaloku.)

Umugca ngamunye wakhiwe ngemagama lamatsatfu.

Ngalamagama, ‘busuku nemini’, sonkondlo uhlose kusho kutsi lesitiba
asishi/asipheli sihlala sikhona njalo.

(Naleminye imibono lenembako yemukelekile.)

lyilirikhi ngobe sonkondlo uvakalisa/uveta imiva yakhe ngalesitiba lakhuluma
ngaso. (Naleminye imibono lenembako yemukelekile.)

Uphumelele ngobe ukhutsata bonkhe bantfu kutsi baye kulesitiba bayonatsa,
bageze futsi bahlobe/Ubakhutsata ngekubatjela kutsi lomphumela wekuya
kulesitiba awupheli, uyohlala ukhona njalo.

(Naleminye imibono lenembako yemukelekile.)

SAMBA SESIGABA A:

Emalungelo agodliwe Phenya

(2)

(2)

SIGABA B: INOVELI/TEMDZABU

UMBUTO 6: UMBUTO LOYINDZABAMBHALO

LIPHUME NEBOVU - BB Malangwane

Sakhiwo sendzabambhalo kumele sivete singeniso, umtimba nesiphetfo.

Emaphutsa lokumele kutsi alungiswe ngulushawulo emphilweni yakhe
kulenoveli.

SINGENISO
Bahlolwa bachaza sihloko sendzabambhalo bavete emaphutsa lokumele Kkutsi
alungiswe nguLushawulo emphilweni macondzana nekushada, umndeni netemsebenti.

UMTIMBA
Bahlolwa baveta kabanti emaphutsa lentiwe ngulLushawulo lokumele awalungise
emphilweni.

Emaphutsa lokumele kutsi awalungise Lushawulo macondzana nekushada.
o Kushada emakhosikati lamabili.

Kunganakekeli inkhosikati yakhe.

Kuba netingani letinyenti.

Kungakheli inkhosikati yakhe likhaya.

Kungatsembeki emshadweni.

Emaphutsa lokumele kutsi awalungise Lushawulo macondzana nemndeni.
e Kungayisi bantfwana esikolweni bahlalele kwelusa tinkhomo kuphela.
Kunganakekeli bantfwana ngekungabatsengeli timphahla.

Kungeti ekhaya atewubona umndeni wakhe.

Kutsela umndeni ngelihlazo lenhlupheko kantsi uyasebenta.

Kungangcwabi bantfwana ngesizotsa ngalesikhatsi bashonile.

Emaphutsa lokumele kutsi awalungise Lushawulo macondzana netemsebenti.
o Kusebentela khashane nasekhaya.

Kusebenta angabuyi ekhaya.

Kuba netingani lapho asebentela khona.

Kungatisi basekhaya lapho asebentela khona.

Kusebenta angatfumeli imali ekhaya.

(Naletinye tintfo letingakabalwa lapha ngenhla letingemaphutsa lentiwe nguLushawulo
temukelekile.)

SIPHETFO
Bahlolwa basonga konkhe Ilabebacoca ngako lapha ngenhla, ngekuphawula
ngemaphutsa lokumele alungiswe nguLushawulo.

CAPHELA: Bahlolwa kumele bacaphune tigameko letisencwadzini letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

[25]

UMBUTO 7: IMIBUTO LEMIFISHA
LIPHUME NEBOVU - BB Malangwane

71

7.2

7.3

7.4

7.5

7.6

7.7

7.8

7.9

7.10

7.1

712

Ngulesigameko sekutsi Lushawulo acoshe LaHlophe ngemuva kwekutsi
Tintfombi amnuke kutsi ngumtsakatsi.

Leligama liveta kutsi lendzaba yenteka emakhaya ngobe kukhulunywa
ngesibaya, lokukhomba kutsi kusemakhaya kufuywe tinkhomo.

Usicaba ngobe akagucuki ahambisane nesimo, uchubeka nekwenta lokubi,
ucoshise LaHlophe waphindze wenta Lushawulo ashaye bantfwana
balLaMagagula.

Lushawulo uhambisana kahle nalengcikitsi yalenoveli, ‘sitsembu,” ngobe
utsetse bafati lababili boLaMagagula naTintfombi.

LaHlophe abengakenti lutfo/Akukabusiseki kucosha umuntfu lomdzala
ekhaya/Batukulu bakhe bamkhumbula bate bacola. (Kubili kwaloku.)

LaMagagula longumfati wekucala walushawulo kuhambe yena kucala
kuyewucaba lulala/Akukafaneli kutsi lulala lusale lodvwa, kuyatila/Lushawulo
utsatsa sitsembu.

(Naleminye imibono lenembako yemukelekile.)

Letigameko tekuceba bantfwana balLaMagagula kutsi banatse nje inkomishi
yelubisi bashaywe bekufanele timvule emehlo abone kutsi Tintfombi
unenhlitiyo lembi, unemona futsi uyatsakatsa/Sigameko sekushaywa
kwaTintfombi emkhayeni. (Naleminye imibono lenembako yemukelekile.)

Umbhali ulikhombise kahle likhono lekucamba lenoveli sihloko lesifanele lesitsi,
'Liphume nebovu', lesisho kutsi inkinga yekufa kwebantfwana lebeyikhona
seyisombululekile ngobe loyo lotsakatsa bantfwana uvele ebaleni, futsi
wacoshwa. (Naleminye imibono lenembako yemukelekile.)

Lushawulo abengaboshwa ngobe ushaya bantfwana lokungavunywa
ngumtsetfosisekelo/Lushawulo abengafuni kutsi bantfwana bebafana baye
esikolweni kantsi umtsetfosisekelo utsi wonkhe umntfwana unelilungelo
lekufundza/Akatsengeli bantfwana timphahla tekugcoka. (Kubili kwaloku.)

Kutsiwa Tintfombi abeceba labafana balLaMagagula kulLushawulo Kkutsi
basenga tinkhomo, badle lubisi bancishe bantfwabakhe, loku bekwenta
Lushawulo atfukutsele abashaye.

Inaye mdvonseni ngobe tetsamelilwati tifuna kwati kutsi unina waLushawulo
utawubuya nobe batawumlandza yini atewuvakashela batukulu bakhe.

Lushawulo abetawutfutfuka ngobe:

Abetawukhulisa bantfwana bakhe abe ngubabe locotfo.
Abetawuba nemndeni lojabulile ahlale ngekuthula nenina.
Abetawukhona kutsengela bantfwana timphahla.
Abetawukhona kufundzisa bantfwana bakhe.

(Kutsatfu kwaloku.) (Naleminye imibono lenembako yemukelekile.)

Emalungelo agodliwe Phenya

(2)

(3)

UMBUTO 8: UMBUTO LOYINDZABAMBHALO
KUBAMBA LETINGELAKO - DE Nkosi

Sakhiwo sendzabambhalo kumele sivete singeniso, umtimba nesiphetfo.

Emaphutsa Ilokumele kutsi alungiswe nguSikhulu naMagumeni Tsabetse
emphilweni yabo kulenoveli.

SINGENISO

Bahlolwa bachaza sihloko sendzabambhalo bavete emaphutsa lokumele Kkutsi
alungiswe nguSikhulu naMagumeni emphilweni macondzana, nekuhola ummango,
kuhola umndeni namacondzana nemalungelo alabanye bantfu.

UMTIMBA
Bahlolwa baveta kabanti emaphutsa lentiwe nguSikhulu naMagumeni Tsabetse
lokumele kutsi bawalungise emphilweni.

Emaphutsa lokumele kutsi alungiswe boSikhulu naMagumeni Tsabetse
macondzana netekuhola ummango.

¢ Kuhola ummango ngekungetsembeki.

Kukhankasa ngekukhuluma kabi ngalomunye umuntfu.

Kutondza umuntfu ngobe umbangisa kuhola sive.

Kulwa nemuntfu longalwi nawe.

Kungabambisani nalabanye baholi.

Emaphutsa lokumele kutsi alungiswe boSikhulu naMagumeni Tsabetse
macondzana nekuhola umndeni.

e Kukhohlisana ngekwesekelana ngekwenta lokubi.

Kwenta tintfo letitakwenta kutsi kuzuze umndeni wakho kuphela.
Kungabonisani ngalokuhle uma ningumndeni.

Kungemukeli bantfu labacela lusito emndenini.

Kugodla emaphepha laneminingwane lebalulekile yaleminye imindeni.

Emaphutsa lokumele kutsi alungiswe boSikhulu naMagumeni Tsabetse
macondzana nemalungelo alabanye bantfu.

e Kungahloniphi emalungelo ebantfu.

Kuhlukumeta lilungelo laMphikeleli lekufundza.

Kungcolisa ligama lemuntfu utsi utsengisa umtfunti wetinkhukhu.
Kuhlukumeta lilungelo lebantfu ngekungabakheli tindlu letibanika sitfunti.
Kuhlambalata lomunye umuntfu umbite ngeluhlanya.

(Naletinye tintfo letingakabalwa lapha ngenhla letingemaphutsa letentiwe boSikhulu
naMagumeni temukelekile.)

SIPHETFO
Bahlolwa basonga konkhe Ilabebacoca ngako lapha ngenhla, ngekuphawula
ngemaphutsa lokumele alungiswe ngulabalingisi.

CAPHELA: Bahlolwa kumele bacaphune tigameko letisencwadzini letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

UMBUTO 9: IMIBUTO LEMIFISHA

KUBAMBA LETINGELAKO - DE Nkosi

9.1

9.2

9.3

9.4

9.5

9.6

9.7

9.8

9.9

9.10

9.11

9.12

Umoya wekutfukutsela ubangwa ngukutsi Magumeni akafuni Mphikeleli
aphatse ummango ngobe utsi ungumchamuki.

Lokuveta simo sesikhatsi salenoveli, kuyavotwa/Kukhetfwa bantfu lokumele
babe baholi.

Kutsiwa ungumntfwana wendzawo Ilokumele aniketwe inhlonipho
lemfanele/Ungumsinsi wekutimilela kulendzawo.
(Naleminye imibono lenembako yemukelekile.)

Magumeni ukhankasa ngemagama ebantfu/Uyatondzana/Unelubandlululo.
(Kubili kwaloku.)

Shongwe ngumlingisi loyindilinga ngobe ekucaleni wancisha Mphikeleli
indzawo yekuhlala kodvwa kuletheksthi ukhuluma kahle ngalokwentiwa
nguMphikeleli, uyamesekela.

Lesigameko sisikhanyisamcondvo sekutsi uneluvalo Iwekutsi angahle ehluleke
kutfola livoti lebantfu njengobe vele ekugcineni Mphikeleli wamehlula ngelivoti
watsatsa sikhundla sekuba ngusosifundzave.

Magumeni wenta kutsi kube nesicakacaka kulenoveli ngobe wetama kucekela
phasi Mphikeleli ngekutsi bantfu bamgucukele bangavumelani nendlelanchubo
lasebenta ngayo. (Naleminye imibono lenembako yemukelekile.)

Umbhali ukhombise kuba nalo likhono ngobe sihloko siyahambisana nemlingisi
lomkhulu/Mphikeleli ugcine ayitfolile imphumelelo labeyitingela/labeyifuna.
(Naleminye imibono lenembako yemukelekile.)

Magumeni ungumphehli weludvweshu ngobe wenta ummango kutsi uvukele
Mphikeleli ubuye umsole ngekutsi akasuye wekutalwa kulendzawo.

Letheksthi inaye mdvonseni ngobe tetsamelilwati titawufuna kwati kutsi
utawuphumelela yini Magumeni kulomkhankaso wekuhamba abuta bantfu
ngaMphikeleli/Bantfu batamvotela yini kulomkhankaso wakhe.

Mphikeleli uhambisana kahle nengcikitsi yalenoveli lokuyimfundvo ngobe
ubeketele wate wacedza sikolo/waba nesikhundla lesiphakeme futsi watfola
imphumelelo emphilweni yakhe.

Mphikeleli kube akazange afundze:

e Abetawuhlupheka.

e Abengeke alivuse likhaya lakubo.

e Abengeke abe nelwati Iwekuphatsa ummango.

e Abengeke asitfole nalesikhundla sekuba ngusosifundzave.
(Kutsatfu kwaloku.) (Naleminye imibono lenembako yemukelekile.)

Emalungelo agodliwe Phenya

(3)

UMBUTO 10: UMBUTO LOYINDZABAMBHALO

TIBOPHO TELUTSANDVO - JJ Thwala

Sakhiwo sendzabambhalo kumele sivete singeniso, umtimba nesiphetfo.
Emaphutsa lokumele kutsi alungiswe nguMlungisi emphilweni yakhe kulenoveli.

SINGENISO

Bahlolwa bachaza sihloko sendzabambhalo bavete emaphutsa lokumele Kkutsi
alungiswe nguMlungisi emphilweni macondzana, nekushada, kubambisana nemndeni
nekunaka tecwayiso tebangani.

UMTIMBA
Bahlolwa baveta kabanti emaphutsa lentiwe nguMlungisi lokumele kutsi awalungise
emphilweni.

Emaphutsa lokumele kutsi alungiswe nguMlungisi macondzana nekushada:
Kukhetsa intfombi langayati imvelaphi yayo.

Kungatiniki sikhatsi sekuyifundza ayati intfombi.

Kungalandzeleli tinsolo letikhona ngentfombi yakhe.

Kuboleka intfombi latawushada nayo imali lenyenti.

Kungalandzeli lokushiwo ngemaphupho.

Kulahla intfombi lecotfo lefana naSitsembile.

Emaphutsa lokumele kutsi alungiswe nguMlungisi macondzana nekubambisana
nemndeni:

e Kungalaleli batali uma batsi angashadi nemfelokati.

Kulobola intfombi ngaphandle kwebatali.

Kungaleli unina ngalesikhatsi amtjela kutsi Lomusa uguliswa kudla tidzakamiva.
Kungalaleli unina ngalesikhatsi atsi akatsatse Sitsembile.

Kungalaleli unina ngalesikhatsi atsi akamfuni umfelokati.

Emaphutsa lokumele kutsi alungiswe nguMlungisi macondzana nekunaka
tecwayiso tebangani:

e Kungalaleli Madvodza uma atsi akacale ati imvelaphi yaLomusa.

Kunganaki secwayiso saMadvodza ngaMacaleni.

Kunganaki ngalesikhatsi Sikhuni atsi uyayati indlovukati yetidzakamiva.
Kungatsatsi tinyatselo ngemuva kwekutfola Lomusa esicedzakoma.

Kukhetsa singani sakho losati itolo ulahle bangani lokhule nabo.

Kungatsatsi tincumo letifanele ngemuva kwekubona boLomusa naNkhangala
bajovana.

(Naletinye tintfo letingakabalwa lapha ngenhla letingemaphutsa lentiwe nguMlungisi
temukelekile.)

SIPHETFO
Bahlolwa basonga konkhe Ilabebacoca ngako lapha ngenhla, ngekuphawula
ngemaphutsa lokumele alungiswe nguMlungisi.

CAPHELA: Bahlolwa kumele bacaphune tigameko letisencwadzini letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

[25]

UMBUTO 11: IMIBUTO LEMIFISHA
TIBOPHO TELUTSANDVO - JJ Thwala

11.12

Lomoya wenjabulo endzimeni yekucala uvetwa nguMlungisi nalLomusa,
bajabulele umshado wabo losekusondzele kutsi wenteke.

Lomshado uveta sibekandzaba sesikhatsi salomuhla ngobe boMlungisi
naLomusa bashada umshado wesilumbi/Lomshado uveta sibekandzaba
sendzawo ngobe bayoshadela ehholeni lemmango khona eNgodini.
(Kunye kwaloku.) (Naleminye imibono lenembako yemukelekile.)

‘Tinhlupheko tiphelile nyalo Lomusa. Sesitawungena kulelinye libanga
lemphilo/Umfundisi lotasihlanganisa sewutfolakele.’

Emalungiselelo alomshado entiwa nje Lomusa usemcashweni/Umshado
utawenteka kaboMlungisi kuphela awuyi kabolLomusa/Batali balLomusa
abatiwa/Lomusa wenta emalungiselelo nebangani bakhe kepha utsi
ubambisene netihlobo takhe. (Kubili kwaloku.)

Mlungisi uyindilinga ngobe uyagucuka ahambisane nesimo, kusukela
ekucaleni ulalela avume konkhe latjelwa kona nguLomusa kepha kuletheksthi
ucala kugucuka ngalesikhatsi Lomusa atsi akabafuni boSikhuni naMadvodza.

Bekumele kube sikhanyisamcondvo sekutsi Lomusa kukhona lokubi
lakufihlako ngesimilo sakhe lokwatiwa boMadvodza/Lomusa unetimfihlo.

Madvodza naSikhuni benta kutsi kube nesicakacaka kulenoveli ngobe
bangenelela etindzabeni tekusombulula inkinga yaMlungisi yekutsatsa umfati.

Umbhali ukhombise kuba nalo likhono ngobe sihloko lesitsi, "Tibopho
Telutsandvo', sichaza kubopheleleka elutsandvweni siyahambisana nemlingisi
lomkhulu/Ukhombisile likhono ngobe MIlungisi akamlahli Lomusa nobe
sekabone timphawu tekutsi angeke abe ngumfati lokahle, lokukhomba kutsi
uboshwe tibopho telutsandvo/Ukhombisile likhono ngobe Mlungisi ute wephula
nemasiko, ulobola Lomusa asagcoke inzilo, ngaphandle kwebatali.

(Kubili kwaloku.) (Naleminye imibono lenembako yemukelekile.)

Sikhuni ungumphehli weludvweshu kuletheksthi ngobe kufike yena Mlungisi
nalLomusa bacala kucabana.

Letheksthi inaye mdvonseni ngobe tetsamelilwati titawufuna kwati kutsi
Mlungisi utawehlukana yini nebangani bakhe loku kutawenta kutsi bachubeke
bafundze lenoveli/Tetsamelilwati titawufuna kwati kutsi utawuba khona
yini lomshado waMlungisi naLomusa.

Mlungisi uhambisana kahle nengcikitsi yalenoveli lelutsandvo ngobe utsandza
Lomusa ute ulwa nawo wonkhe umuntfu lasondzelene naye ngenca
yelutsandvo.

Mlungisi kube washada naSitsembile:

e Bekatawuhlala nemfati lofundzile njengaye.

e Abetawuba nelitfuba lekukhulisa umntfwana wakhe.

e Abetawuba nemndeni lojabulile ngobe batali bakhe bebatakujabulela loko.
e Liphupho leyise belingeke lisamhlupha.

(Naleminye imibono lenembako yemukelekile.)

Emalungelo agodliwe Phenya

(3)

UMBUTO 12: UMBUTO LOYINDZABAMBHALO
SILULU SEMASWATI — NC Mthethwa
Sakhiwo sendzabambhalo kumele sivete singeniso, umtimba nesiphetfo.

Emaphutsa lokumele kutsi alungiswe ngumake Ilomncane waHluphekile
kulenganekwane, tindvuna kuletibongo tenkhosi Tobias kanye nakuletaga.

SINGENISO
Bahlolwa bachaza sihloko sendzabambhalo bavete emaphutsa lokumele kutsi
alungiswe macondzana nalokwenteka kulenganekwane, tibongo kanye netaga
letibekiwe.

UMTIMBA
Bahlolwa baveta kabanti emaphutsa lentiwe ngumake lomncane waHIluphekile,
tindvuna tenkhosi Tobias naloku lokuchazwa nguletaga.

Emaphutsa lokumele kutsi alungiswe ngumake lomncane waHluphekile
macondzana nekukhulisa umntfwana.

Kubandlulula bantfwana ekhaya.

Kuhlukumeta umntfwana loyintsandzane.

Kusebentisa umntfwana kamatima.

Kungatsengeli bantfwana timphahla ngekulingana.

Kungatsandzi umndeni ngekulingana.

Kungentisi bantfwana umsebenti ngekulingana ekhaya.

Emaphutsa lokumele kutsi alungiswe tindvuna kuletibongo tenkhosi Tobias.
Kulahla umntfwana lomncane.

Kungakhulisi umntfwana ngendlela lefanele.

Kungacolelani emndenini kwenta kutsi kungahlaliswana kahle.

Kutondza umndeni.

Taga: Lokwenta kutsi letaga tihambisane nemaphutsa lentiwe kulenganekwane
naletibongo.

e Aligujwa lidliza umuntfu angakafi — Lokusho kutsi ungasheshi ulahle litsemba.

e Intsandzane lenhle ngumakhotfwa ngunina — Umntfwana ukhula kahle uma asele
nenina.

e Kulenganekwane naletibongo kuyavela kutsi intsandzane lenhle ngumakhotfwa
ngunina, umntfwana akakhuli kahle uma angenaye unina. Inkhosi Tobias
naHluphekile abakaphatseki kahle ekukhuleni kwabo ngobe bangenabo bonina.

¢ Inkhosi Tobias naHluphekile abazange balilahla litsemba njengekusho kwesaga,
aligujwa lidliza umuntfu angakafi kungako baphumelela ekugcineni.

(Naletinye tintfo letingakabalwa lapha ngenhla letingemaphutsa lentiwe ngumake
lomncane waHIluphekile, tindvuna tenkhosi Tobias nalokuchazwa nguletaga
temukelekile.)

SIPHETFO
Bahlolwa basonga konkhe labebacoca ngako lapha ngenhla, ngekuphawula
ngemaphutsa lokumele alungiswe.

CAPHELA: Bahlolwa kumele bacaphune tigameko letisencwadzini letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

[25]

UMBUTO 13: IMIBUTO LEMIFISHA

SILULU SEMASWATI — NC Mthethwa

'INDVODZA LEYANIKETWA LIDADA'

13.

13.2

13.3

13.4

13.5

13.6

13.7

Lomfelokati nendvodzana yakhe bebaphila imphilo lelukhuni:
Bahlupheka/Balamba/Beswela tingubo tekwembatsa/Ngesikhatsi sasebusika
bebacucudvwa ngemakhata basitwe kulala ngasemlilweni kuze kuse.

(Kubili lwaloku.)

Lenkhulumo lecindzetelwe isho kutsi wakhula wate waba mdzala solo lungekho
luntjintjo emphilweni yakhe.

Ingumlingisi loyindilinga ngobe ikhule ihlupheka ihola imali lencane, yaphiwa
lidada, latalela licandza leligolide yaba nemali lenyenti kepha yagcina
seyihlupheka ngobe yahlaba lidada lebelingenisa imali.

Sigameko sekuhleka kwemdzeshi sibiketela kutsi tintfo titawugucuka njengobe
lesisebenti sikhala ngemali/lsetawuba yinyenti imali lebuya kulo lelidada
lesingalifuni lesisebenti. (Naleminye imibono lenembako yemukelekile.)

Ngematekelo esimanje ngobe awakhulumi ngemlandvo kepha wona akhuluma
ngebantfu labanikwa lidada kute libaphe imali.
(Naleminye imibono lenembako yemukelekile.)

Ngulesigameko sekuhlaba lidada, inhlupheko yacala phasi lokusho kutsi
utilimate yena ngalesento.

Lendvodza...

beyitawuba nemali lenyenti.

beyitawuphila kahle nenina.

beyingagcina ivule emabhizinisi ngalemali.
beyingagcina seyivule ematfuba emisebenti.
(Kutsatfu kwaloku.)

NA

'TIBONGO TENGWENYAMA BHUNU'

13.8

13.9

13.10
13.11

13.12

Sicedzelelamcondvo ngobe umcondvo wemugca we-2 uphelela emgceni
we-3 walenkondlo.

Luchumanosigcino ngobe kugcinwe ngeligama lelifanako kuyo yomibili
lemigca.

Imigca mibili/Lemigca yakhiwe ngemagama lamabili kuya kulamatsatfu.

Lomugca wusho Kkutsi abebitelwe emhlanganweni kutewuboniswana
ngalokutsite lokudzinga kudzingidvwa, lokuphatselene nesive.

Ingwe idla ngemabala.

SAMBA SESIGABA B:

Emalungelo agodliwe Phenya

(2)

(2)

(2)

(2)
(2)

(2)

(2)
[25]

SIGABA C: UMDLALO
UMBUTO 14: UMBUTO LOYINDZABAMBHALO
KUTAWUBA NJALO - SZ Simelane

Sakhiwo sendzabambhalo kumele sivete singeniso, umtimba nesiphetfo.

SINGENISO
Bahlolwa bachaza sihloko babuye babhale emasu ekuveta badlali.

UMTIMBA
Bahlolwa babhala ngetigameko letiveta emasu ekuvetwa kwalabadlali labalandzelako:

Umbhali usebentise lamasu lalandzelako kuveta umdilali longuCelani Mavimbela.

e Uvetwe ngenkhulumiswano lapho adzelela Mphotfo.
¢ Uvetwe ngetento tekushayela timoto letibitako.
e Uvetwe ngelibito, uhamba acela lutsandvo emantfombataneni lamanyenti.

Umbhali usebentise lamasu lalandzelako kuveta umdlali longuMphotfo Mnisi.

e Uvetwe ngelibito lakhe ngobe uhamba aphotsene.
e Uvetwe ngenkhulumiswano ngobe ukhulumisa wonkhe umuntfu ngenhlonipho.
e Uvetwe ngetento takhe tekutsandza sikolo abe ete umuntfu lamesekelako.

Umbhali usebentise lamasu lalandzelako kuveta umdiali longuMafindvose
(LaHleta).

e Uvetwe ngelibito lakhe ngobe ubambela Ncobile emagcubu.
e Uvetwe ngetento takhe tekuhlanganyela naHleta ekubulaleni Gedlembane.
e Uvetwe ngetinkhulumiswano tekwenyanya Mphotfo angakenti lutfo.

Umbhali usebentise lamasu lalandzelako kuveta umdlali longuMtingelwa Hleta.

¢ Uvetwe ngelibito lakhe lapho atingelwa ngemaphoyisa ngemacala lawentile.
¢ Uvetwe ngenkhulumiswano lapho akha lisu lekubulala Gedlembane.
¢ Uvetwe ngetento tekucamba emanga kuMphotfo atsi sisu saNcobile sesibikiwe.

Umbhali usebentise lamasu lalandzelako kuveta umdlali longuNcobile Magagula.

¢ Uvetwe ngelibito, uncoba tonkhe tinkinga labebukane nato.

¢ Uvetwe ngetento takhe tekuhamba ayohlala naMphotfo.

e Uvetwe ngetinkhulumiswano tekungahloniphi, ngalesikhatsi kubangwa sitfombe
seyise naGedlembane. (Naleminye imibono lenembako yemukelekile.)

SIPHETFO
Bahlolwa basonga konkhe labebabhala ngako lapha ngenhla, babhala ngetigameko
letiveta emasu ekuvetwa kwebadlali.

CAPHELA: Bahlolwa kumele bacaphune tigameko letisemdlalweni letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

[25]

UMBUTO 15: IMIBUTO LEMIFISHA
KUTAWUBA NJALO - SZ Simelane

15.1

15.10

15.11

15.12

Sikhatsi sanyalo/Kusesibhedlela/Ukhuluma ngekukhuphula lizinga
lesicandzisimoya/Kusehlobo ngobe LaHleta uva kushisa. (Kunye kwaloku.)

Mphotfo ucolela LaHleta lokukhomba kutsi ungumuntfu locolelako/Unakekela
LaHleta nobe yena amphatsa kabi lokukhomba kutsi unesineke.
(Naleminye imibono lenembako yemukelekile.)

Ngulesento saNcobile sekucabuza unina ngalesikhatsi amvakashele
esibhedlela/Kuvakashela unina esibhedlela/Kwesula unina tinyembeti
ngalesikhatsi akhala/Ngulesento saNcobile sekunanatela unina.

(Nika kunye.) (Naleminye imibono lenembako yemukelekile.)

Mphotfo uyafundza ugcina ungudokotela kantsi emmangweni bantfwana
labahlala bodvwa bavame kungasicedzi sikolo/Bakhona bantfwana labafana
naMphotfo labahlala bodvwa bagcine sebafundzile.

(Naleminye imibono lenembako yemukelekile.)

Sibiketela kutsi boNcobile naMphotfo batawushada ngobe LaHleta
sewukhombisa kumemukela Mphotfo futsi uyatisola/LaHleta uyalibona liphutsa
lakhe uyacolisa, ubita Mphotfo ngemkhwenyane wakhe, lokubiketela kutsi
Mphotfo utawushada naNcobile abe ngumkhwenyana. (Kunye kwaloku.)

Kwabangelwa kutsi batali bakhe abazange bamshaye walimala ngalesikhatsi
asatsi uyabaleka/Ncobile wentiwa lutsandvo lanalo ngenina nobe umndeni
wakhe. (Kunye kwaloku.)

Limlandzela ngekutsi Ncobile wakuncoba konkhe kungevani kwakhe nenina
ngekuphumelela etifundvweni/Wancoba konkhe kucabana lobekukhona
emkhatsini wakhe nenina. (Kunye kwaloku.)

(Naleminye imibono lenembako yemukelekile.)

Bungani babo budlale indzima lenkhulu emphilweni yaNcobile ngobe abesifuba
sakhe amkhutsata/amdvudvuta/amupha teluleko letinhle ngalabo laphila nabo.

Lenkhulumo iyahambisana nalokwenteka kuletheksthi ngobe LaHleta
abephatsa Mphotfo kabi angamboni njengemuntfu longahle abe lutfo kusasa
kepha nyalo sewelashwa nguye loMphotfo labembita ngemlotsa.

Lamagama ayingwijikhwebu ngobe kwenteka lokungakakulindzeleki, ekucaleni
kwalomdlalo LaHleta abemtondza Mphotfo ate ambite ngemagama
langasikahle, nyalo sewuyamtsandza ngobe abona kutsi Mphotfo
sewungudokotela.

Lokwenta ungabi yimbangalusizi ngukutsi uphetsa ngenjabulo, Ncobile ugcina
aphumelele/Ncobile uyashada neyise wemntfwanakhe/Ncobile ufundzile
sewulijaji/lUmuntfu lowabulala singani sakhe sewutfolakele. (Kunye kwaloku.)

Longakufundzisa bomake labafana nemdlali longuLaHleta:
Ungamkhetseli umntfwana singani.

Ungecwayi umuntfu ngesimo sakhe.

Ungatondzi umuntfu ngaphandle kwesizatfu.

Uma wonile, bona liphutsa lakho bese uyacolisa.

(Kutsatfu kwaloku.) (Naleminye imibono lenembako yemukelekile.)

Emalungelo agodliwe Phenya

(2)

(2)

(2)

(2)

3)

UMBUTO 16: UMBUTO LOYINDZABAMBHALO
LAMI LISIPHETFO - JJ Thwala

Sakhiwo sendzabambhalo kumele sivete singeniso, umtimba nesiphetfo.

SINGENISO
Bahlolwa bachaza sihloko babuye babhale emasu ekuveta badlali.

UMTIMBA
Bahlolwa babhala ngetigameko letiveta emasu ekuvetwa kwalabadlali labalandzelako:

Umbhali usebentise lamasu lalandzelako kuveta umdlali longuSomnjalose
indlovukati:

e Uvetwe ngetento ngalesikhatsi esekela indvondzana yakhe.
e Uvetwe ngenkhulumiswano yekutsi kufanele baphatfwe njani bantfu.

Umbhali usebentise lamasu lalandzelako kuveta umdilali loyinkhosi Somhlolo

e Uvetwe ngelibito lakhe ngobe watalwa ngetikhatsi letimatima tekufa
kwaNdvungunye longuyise.

e Uvetwe ngetento takhe tekubusa ngekuthula.

e Uvetwe ngetinkhulumiswano tekwakha buhlobo netive lakhelene nato.

Umbhali usebentise lamasu lalandzelako kuveta umdlali longuNsibandze:

e Uvetwe ngetento takhe tekwetsembeka enkhosini Somhlolo.
e Uvetwe ngenkhulumiswano yekukhulumisana kahle nenkhosi nalabanye bantfu.

Umbhali usebentise lamasu lalandzelako kuveta umdilali longuSigogodvolo:

e Uvetwe ngetento takhe tekuhambisana naMahubhulu abuye atisole.
e Uvetwe ngenkhulumiswano lapho abekhuta Mahubhulu ngekungabongi inkhosi
ngesikhundla leyimnike sona.

Umbhali usebentise lamasu lalandzelako kuveta umdiali longuMahubhulu:

e Uvetwe ngetento takhe tekuvivisa libutfo ngaphandle kwekwatisa inkhosi.
e Uvetwe ngenkhulumiswano lekhombisa kwedzelela inkhosi.
(Naleminye imibono lenembako yemukelekile.)

SIPHETFO
Bahlolwa basonga konkhe labebabhala ngako lapha ngenhla, babhala ngetigameko
letiveta emasu ekuvetwa kwebadlali.

CAPHELA: Bahlolwa kumele bacaphune tigameko letisemdlalweni letesekela imibono
yabo.

BONA EMARUBHRIKI EKUMAKWA KWENDZABAMBHALO, SIGABA B na-C.

Emalungelo agodliwe Phenya

[25]

UMBUTO 17: IMIBUTO LEMIFISHA

LAMI LISIPHETFO - JJ Thwala

17.11

17.12

Sibekandzaba sesimo sendzawo, kusemakhaya ngobe baselawini/kubusa
inkhosi.

Udvudvuta inkhosi/Wesekela inkhosi embusweni wayo.

Ngulenkhulumo letsi, 'Mahubhulu ufuna umoya wami," lokukhomba kutsi
inkhosi seyitfukutsele.

Indvuna Nsibandze iyalalela, yenta konkhe letfunywe kona yinkhosi kantsi
Mahubhulu akatsatsi lutfo lolushiwo yinkhosi uma atfunyiwe, wenta lokufunwa
nguye.

Lenkhulumo ibiketela kutsi inkhosi naMahubhulu angeke baphilisane sikhatsi
lesidze/Ibiketela kutsi imphilo yaMahubhulu itawuba yimfisha njengobe
watfolakala atibulele ngesijula.

Kubangelwa kutsi ifuna kuthula esiveni futsi ayifuni kucitseke ingati embusweni
wayo/Abesamcabangela kutsi ngusiphi sigwebo lesingafanela Mahubhulu
ngaphandle kwekucitsa ingati.

Tibongelelo tendvuna Sigogodvolo tiyamfanela ngobe nakatfunyiwe wenta loko
latfunywe kona, akwente ngekushesha njengobe wahamba kahle, wabuya
naye Tsenjiwe.

Kwasita ngekutsi abe nebudlelwano lobuhle nenkhosi/Kwenta Mahubhulu
aphelelwe ngemandla ekulwa nenkhosi, wagcina asatibulele ngesijula.

Umbhali uyisebentise ngemphumelelo lenkhulumo ngobe inkhosi ibitwa
ngengwenyama kantsi uma itfukutsela ivusa umdlonga nayo inkhosi
beyitfukutsele.

Kuyingwijikhwebu ngobe abesihonga atsandza imphi futsi angesabi nenkhosi,
kungako bekungakalindzelwa kutsi atibulale.

Lokwenta lomdlalo ungabi senamisi kutsi awuphetsi ngenjabulo kepha uphetsa
ngekufa, Mahubhulu utibulala ngesijula esiphetfweni.

Teluleko letinganikwa Mahubhulu nguletilandzelako:
Kuvakalisa imibono yakhe ngendlela lefanele.
Kucocisana kahle kunekucitsa ingati.
Kungakhulumi inkhosi kabi kuletinye tindvuna.
Kungalwi nebantfu uma kufanele kulungiswe tintfo.
(Kutsatfu kwaloku.)

(Naleminye imibono lenembako yemukelekile.)

SAMBA SESIGABA C:
SAMBA SAKO KONKHE:

Emalungelo agodliwe Phenya

(2)
(2)

(2)

(2)

(2)

(2)

(2)

3)
[25]

SIGABA A: IRUBHRIKI YEKUHLOLA INDZABAMBHALO YENKONDLO [10 EMAMAKI]

DBE/Inkhwekhweti/Inhlaba 2026

-Emaphutsa eluhlelo,
sipelingi netimphawu
tekufundza kuyindlala.

Timphawu Emalengiso Licophelo lelisetulu Lokwenetisako Lokusilele Lokungaphumelelisi
LOKUCUKETFWE 5-6 4 3 2 01
-Sihloko sichazwe -Sihloko sichazwe -Sihloko sichazwe -Kuchazwa kwesihloko -Sihloko asikavisiswa
Kuchazwa kwesihloko, ngalokujulile. ngelicophelo lelisetulu ngalokwenetisako. akwenetisi. nakancane.
kujula kwemibono, -Luchungechunge kukhomba kusivisisa. -Akhona lamanye -Kulukhuni kutfola -Akukho kucaphuna
Kwesekela nekuvisiswa | Iwemaphuzu -Emaphuzu ekwesekela | emaphuzu lamahle emaphuzu lesekela enkondlweni.
kwetheksthi. lababatekako ayevakala kodvwa lesesekela sihloko sihloko. -Luhlobo Iwembhalo
ekwesekela lacashunwe | akaketfulwa ngendlela ngalokwenetisako. -Luhlobo Iwembhalo kanye nenkondlo
6 EMAMAKI enkondlweni. lelindzelekile. -Leminye imibono kanye nenkondlo akukavisiswa
-Luhlobo Iwembhalo -Luhlobo Iwembhalo yesekelwe kodvwa akukavisiswa kahle. nakancane.
kanye nenkondlo kanye nenkondlo esikhatsini lesinyenti
kuvisiswa ngemalengiso. | kuvisiswa ngelicophelo bufakazi abukholweki.
lelisetulu. -Luhlobo Iwembhalo
kanye nenkondlo
kuvisiswa
ngalokwenetisako.
SAKHIWO NELULWIMI 4 3 2 1 01
-Sakhiwo lesibumbene -Sakhiwo lesicacile -Bukhona bufakazi -Sakhiwo sikhomba -Sakhiwo
Sakhiwo, kuhleleka ngemalengiso. lesinemibono lehleleke lobutsite besakhiwo. emaphutsa ekuhlela. lesingemukeleki
nekwetfula. -Imibono yakhiwe ngelicophelo lelisetulu. -Kubumbana -Imibono ayikahleleki nakancane.
Kusetjentiswa yahleleka ngalokucace -Imibono letfuliwe nekuhleleka kwemibono | ngalokubumbene. -Imibono
kwelulwimi, umoya, ngemalengiso. iyalandzeleka. kuyenetisa. -Lulwimi lunemaphutsa ihlangahlangene.
nesitayela. -Lulwimi, umoya -Kunemaphutsa -Lulwimi lunemaphutsa lamanyenti. -Lulwimi lolunemaphutsa
nesitayela kuvutsiwe lambalwa elulwimi, langasho lutfo; umoya -Umoya nesitayela lamanyenti nesitayela
4 EMAMAKI futsi akunamaphutsa. umoya nesitayela. nesitayela kuyenetisa. akukemukeleki. lesingemukeleki.

-Umoya nesitayela
akwemukeleki
nakancane.

CAPHELA: Nangabe umhlolwa angakabhali ngalokufunwa ngumbuto, abe abhale lokunhlanhlatsako, akanganikwa emamaki ako
kokubili, Lokucuketfwe, Sakhiwo neLulwimi.

Emalungelo agodliwe

Phenya

SICHIBIYELO B

SIGABA B NE-C: IRUBHRIKI YEKUHLOLA INDZABAMBHALO — YENOVELI NEMDLALO [25 EMAMAKI]

Timphawu Emalengiso Licophelo lelisetulu Lokwenetisako Lokusilele Lokungaphumelelisi
LOKUCUKETFWE 12-15 9-11 6-8 4-5 0-3
-Imphendvulo -Imphendvulo -Sihloko sichazwe -Sihloko sichazwe -Kuncane kakhulu

Kuchazwa kwesihloko.
Kujula kwemibono.
Kwesekelwa nekuvisiswa
kwetheksthi.

15 EMAMAKI

lenemininingwane
lengemalengiso
lababatekako: 14-15
Imphendvulo
lenemininingwane
lengemalengiso
langababateki: 12—-13
-Sihloko sichazwe
ngalokujulile.
-Luchungechunge
Iwemaphuzu
lababatekako ekwesekela
lacashunwe etheksthini.
-Luhlobo Iwembhalo
kanye netheksthi
kuvisiswe ngemalengiso.

lenemininingwane
lesecophelweni lelisetulu.
-Sihloko sichazwe
ngelicophelo lelisetulu
kukhomba kusivisisa.
-Lamanye emaphuzu
ekwesekela ayevakala
kodvwa akaketfulwa
ngendlela lelindzelekile.
-Luhlobo lwembhalo
kanye netheksthi
kuvisiswa ngelicophelo
lelisetulu.

ngalokwenetisako kodvwa
akusito tonkhe
tinhlangotsi leticikelelwe
ngalokuphelele.
-Akhona lamanye
emaphuzu lamahle
lesesekela sihloko
ngalokwenetisako.
-Lamanye emaphuzu
esekelwe kodvwa
esikhatsini lesinyenti
bufakazi abukholweki.
-Kukhona lokusilele
ekuvisiseni luhlobo
Iwembhalo kanye
netheksthi.

ngekunyanyalata
ngaphandle
kwemininingwane
lesekelako.

-Ambalwa kakhulu
emaphuzu lafanele
kwesekela sihloko.
-Kuncane kakhulu
kuvisiswa kweluhlobo
Iwembhalo netheksthi.

kuvisiswa kwesihloko.
-Mncane kakhulu umzamo
wekuphendvula umbuto.
-lImibono ayikholweki.
-Luhlobo lwembhalo
kanye netheksthi
akukavisiswa nakancane.

SAKHIWO NELULWIMI

Sakhiwo, kuhleleka
nekwetfula.
Kusetjentiswa kwelulwimi,
umoya, nesitayela.

8-10

6-7

4-5

2-3

0-1

-Sakhiwo lesibumbene,
singeniso nesiphetfo
lesingemalengiso.
-Imibono yakhiwe
yahleleka ngemalengiso.
-Lulwimi, umoya

-Sakhiwo lesicacile
lesinemibono lehleleke
ngelicophelo lelisetulu.
-Singeniso nesiphetfo
kanye naletinye tindzima
kuhleleke

-Bukhona bufakazi
lobutsite besakhiwo.
-Kuhleleka nekubumbana
kwemibono kuyenetisa
kodvwa kunemaphutsa.
-Lulwimi lunemaphutsa

-Sakhiwo sikhomba
emaphutsa ekuhlela.
-Imibono ayikahleleki
ngalokubumbene.
-Lulwimi lunemaphutsa
lamanyenti.

-Kungahleleki kahle
kwesakhiwo kukhinyabeta
kubumbana kwemibono.
-Emaphutsa elulwimi
nesitayela
lesingakemukeleki kwenta

10 EMAMAKI nesitayela kuvutsiwe futsi | ngalokubumbene. lambalwa; umoya -Umoya nesitayela lombhalo ungabi
akunamaphutsa. -Imibono ihleleke nesitayela kuyenetisa. akwemukeleki. yimphumelelo.
ngelicophelo lelisetulu. Kuhleleka kwetindzima -Kuhleleka kwetindzima -Umoya nesitayela
-Kunemaphutsa lambalwa | kuyenetisa. kunemaphutsa. akwemukeleki.
elulwimi, umoya -Tindzima
nesitayela. tihlangahlangene.
KWEHLUKA 20-25 15-19 10-14 5-9 0-4
KWEMAMAKI

Kufanele kungabi nemehluko wemazinga lamabili emkhatsini welimaki leSakhiwo neLulwimi nelimaki laLokucuketfwe.
Imphendvulo lengaphendvuli umbuto ayinganikwa emamaki aLokucuketfwe newelLulwimi neSakhiwo.

Emalungelo agodliwe

